
🔹 Samvera – Hátíð sem styrkir tengsl og samhug meðal íbúa og gesta. 

🔹 Sköpun – Vettvangur fyrir nýjar hugmyndir, tjáningu og frumkvæði í öllum sínum myndum. 

🔹 Fjölbreytileiki – Dagskrá og viðburðir sem fanga fjölbreytileika samfélagsins. 

🔹 Samfélagsþátttaka – Allir eiga hlutdeild í hátíðinni; íbúar, félög og fyrirtæki. 

Ljósanótt er árleg menningar- og fjölskylduhátíð sem speglar þá sérstöðu Reykjanesbæjar
að vera skapandi og samheldið samfélag. Hátíðin byggir á ríkri hefð, fjölbreyttri dagskrá
og sterkri þátttöku bæjarbúa, félaga og fyrirtækja. Áhersla er lögð á tónlist, myndlist og
fjölbreytta viðburði fyrir alla aldurshópa, þar sem gleði, samvera og sköpun eru í
forgrunni. Ljósanótt er vettvangur sameiningar þar sem samfélagið fagnar saman í krafti
menningar og fjölbreytileika. 

4. Samvera og fjölskyldugildi 
Ljósanótt er hátíð þar sem lögð er áhersla á allir tilheyri. Lagt er upp með viðburði sem efla
tengsl bæjarbúaa meðsamveru fjölskyldna, vina, nágranna og árganga. Hátíðin skapar
rými fyrir hlýju, gleði og ný tengsl sem brúa bilið milli kynslóða 

5. Fagmennska og framtíðarsýn 
Að baki góðri bæjarhátíð býr mikil og metnaðarfull vinna. Ljósanótt byggir á faglegri
umgjörð, skýrum ferlum, fjölbreyttri fjármögnun og langtímahugsun. Með því að fylgjast
með nýjum straumum í menningu, öryggismálum og samfélagsþróun tryggjum við að
Ljósanótt haldi áfram að þróast sem lifandi, skapandi og sjálfbær hátíð framtíðarinnar. 

1. Samfélag í forgrunni 
Ljósanótt er vettvangur virkrar þátttöku. Íbúar, félög og fyrirtæki taki virkan þátt í mótun og
framkvæmd hátíðarinnar, bæði í gegnum samstarf og sköpun eigin viðburða.
Samfélagsmiðlar og samtal við bæjarbúa styrkja tengsl og sameiginlega ábyrgð. 

2. Fjölbreytt menningarupplifun 
Ljósanótt kallar fram frumkvæði, hugmyndaauðgi og þátttöku, þar sem íbúar og gestir fá
tækifæri til að upplifa menningu á lifandi, óvæntan og persónulegan hátt. 
Hátíðin tengir ólíka hópa, byggir brýr milli kynslóða og skapar rými þar sem allir geta
fundið sér stað — hvort sem þeir koma til að njóta, taka þátt eða leggja sitt af mörkum.
 

3. Ljósið sem leiðarljós 
Ljósið er tákn og boðskapur Ljósanætur. Það er áminning um það sem við eigum
sameiginlegt – um hlýju, von, sköpun og tengsl. Við leggjum ljós í allt sem við gerum; í
rýmið, í dagskrána og í hjörtun. Ljósanótt minnir okkur á að kveikja ljós, deila birtu og
styrkja samfélagið með því að láta ljósin skína – bæði sýnilega og ósýnilega. 

